Татарстан Республикасы Арча районы “Сәламәтлек мөмкинлекләре чикләнгән балалар өчен Яңа Кенәр мәктәп-интернаты” дәүләт бюджет гомуми белем учреждениесенең беренче категорияле логопед-укытучысы 
Габдрахманова Нурия Равил кызы
Тема: [б]-[п] авазларын чагыштырып ныгыту
(Логопедия: 4 сыйныф)

[п] авазы – ирен тартыгы, шуңа күрә бу авазны өйрәнгәндә, иреннәрнең тиешле хәрәкәтен тәэмин итә, мимиканы ныгыта торган күнегүләр таләп ителә. Киләчәктә бу күнегүләр ирен белән әйтелә торган авазларның әйтелешен дөресләү өчен кирәк.

[б] авазының артикуляциясе [п] авазыныкы кебек үк. [б] авазын әйткәндә, тавыш ярылары үзара якынайган, киеренке хәлдә булып, һава агышы тәэсирендә калтырыйлар. [б] авазы бозылу ешрак очрый, ул саңгыраулаштырып, [п] авазы кебек әйтелә. [б] авазын дөресләүгә әзерлек итеп, шул ук ирен күнегүләре алына.
Дәреснең максатлары:
1. Белем бирү: б-п авазларын әйткәндә сөйләм аппараты органнарын дөрес хәрәкәтләндерү күнекмәләре бирү; бу авазны аерым һәм сүзләрдә дөрес әйтергә, сүзләрдән, җөмләләрдән аерып алырга өйрәтү; фонематик ишетү һәм образлы фикерләү сәләтләрен үстерү;
2. Фикер сәләтен үстерү: авазның сүздәге урынын дөрес билгеләргә өйрәтү;
3. Коррекцияләү: тавыш көче һәм дикция өстендә эшләү;
4. Тәрбияви максат: матур сөйләмгә игътибар тәрбияләү.
Җиһазлау: компьютер, презентация,предметлы рәсемнәр, күрсәтмә материал, туп, песи һәм бәти уенчыклары.

Укыту методы: телдән һәм язма күнегүләр эшләү. Компьютер технологияләре куллану.
Дәрес тибы: системага салу һәм ныгыту.

Дәрес барышы:

I. Оештыру:
1. Уңай психологик халәт тудыру:

- Исәнмесез, балалар! Хәерле иртә! Ягез әле, дәресебезне башлаганчы, иң элек бер-беребез белән, кунак апа-абыйлар белән елмаеп, матур итеп исәнләшик.

- Ә хәзер, дәресне күңелле итеп уздыру өчен, сабын куыклары очыртабыз. Күнегүне эшләгәндә үзебезгә яхшы кәефне борын аша сулыйбыз, начар кәефне үзебездән авыз аша сабын куыкларына тутырып очыртып җибәрәбез.
2. Сулыш алуны ныгыту күнегүләре, “Куык очырту”.
- Ярар, балалар, булдырдыгыз, начар кәефләр очып китеп, югалдылар.Мин сезгә шаян тел турында әкият сөйлим. Сез Шаян Телгә кушылып бүгенге дәрестә бик матур итеп сөйләшер өчен авызыгызга, телегезгә гимнастика ясап алыгыз:
3. Артикуляция күнегүе ясату.
Шаян тел турында әкият

Яшәгән ди, булган ди бер Шаян Тел. Ә синең телең бармы? Күрсәт әле. Шаян телнең бик матур өе булган. Нинди өй икән ул? Уйлагыз әле. Әйе, бик дөрес! Авыз! Тел чыгып китмәсен өчен бу өйнең бер ишеге һәрвакыт бикле булган. Беләсезме бу өй нәрсә белән бикләнгән булган? Иреннәр белән. Күрсәт әле. Бармы синең иреннәрең? Көзгедән кара әле, күрәсеңме син иреннәреңне? Бер ишектән кала бу өй тагын бер ишек белән бикләнгән.
Ул ишекне Тешләр дип атаганнар. Тешләрегезне дә көзгедән карагыз әле.
Ә хәзер әйдәгез телебез белән уйнап алыйк.
Телнең өендә ниндидер тәмле ис чыккан. Телнең әнисе коймаклар һәм бәлешләр пешерергә дип камыр баса икән. Тел дә уклау алган да әнисенә булыша башлаган. Әйдәгез, без дә Телгә булышыйк әле.

Камыр басу.
Елмаерга, авызны ачарга. Телгә тешләр белән суккаларга – та-та-та, телгә иреннәр белән суккаларга – пя-пя-пя, телне тешләр арасыннан көч белән этеп чыгарырга.

Камыр әзер булгач Тел әнисе белән коймак пешерә башлаган. Әйдәгез күрсәтик әле, аларның коймаклары нинди булып пешкәннәр.

Коймаклар. 

Елмаерга, авызны ачарга. Телне киң итеп аскы иреннәргә салып куерга да селкетмичә 5 кә кадәр санаганчы, аннан соң 10 га кадәр санаганчы тотарга.

Тел ә коймакларны бик тәмле җир җиләге кайнатмасына манып ашаган. Иреннәре кайнатмага буялып беткән. Ул иреннәрен бик җайлап кына ялый башлаган.
Тәмле кайнатма.
Елмаерга, авызны ачарга. Әйләнә буенча башта өске, аннары аскы иреннәрне яларга. Башта сәгать теле уңаена, соңыннан сәгать теленә каршы юнәлештә эшләргә. 4-5 тапкыр кабатларга.

Телнең бик тәмле итеп ашаганнан соң чәй эчәсе килгән. Әнисе аның зәңгәр чәчәкле чокырына чәй ясап биргән. Телнең чокырын ясап күрсәтик әле.
Чынаяк.
Елмаерга, авызны ачарга, телне чыгарып, борын очына таба сузарга (телнең уртасын чынаякка охшатып чокырлатырга), аскы иреннәргә тидермәскә, 5 кә кадәр санаганчы торырга.

Ашап-эчеп тамагы туйганнан соң, әнисеннән сораган да тел урамга уйнарга чыккан. Урамда ямь-яшел, елмаеп торучы бака күргән.
Бака.

Елмаеп, кысылган тешләрне күрсәтергә. 5 кә кадәр санаганчы торырга. Баштагы торышка кайтырга.

Бака белән саубуллашып аз гына киткәннән соң, Тел кыштырдау тавышы ишеткән. Әйбәтләбрәк караса анда керпе чабып йөри икән. Әле бер якка чаба икән керпе, әле икенче якка. Әйдәгез күрсәтик әле керпенең ничек чапканын. 
Керпе.

Иреннәрне йомарга. Телне теш һәм иреннәр арасыннан әле бер, әле икенчке якка йөртергә.

II. Актуальләштерү:
1. Табышмак чишү:

- Балалар бүген безгә кунакка 2 йорт хайваны кунакка килгән. Аларның кем икәнлекләрен белү өчен безгә шигырьне укырга кирәк. Әйдәле Гүзәл, 1нче шигырьне укы әле.

- Үсә безнең фермада


Бик күп нәни бәтиләр.

- Бә, - диләр, - бә! – диләр,


Башка берни әйтмиләр.

- Шигырь кем турында иде.
- Бәти.

- Әйе, бүген безгә кунакка Бәти килгән. Ул муенына зәңгәр тасма белән кыңгырау таккан. Әйтегез әле Бәти сүзе нинди аваздан башлана?

- [б] авазыннан.

- [б] нинди аваз.

- Яңгырау тартык аваз.
- Икенче табышмакны Саша, әйдә әле, син әйт әле.

- Нинди аучы коралсыз

Җәнлек аулый төн буе?


Аннан мыегын селкетеп


Йоклап ята төн буе.

- Песи.

- Икенче кунагыбыз Песи икән. Ул муенына яшел тасмадан зур бант ясаган. Әйтегез әле Песи сүзе нинди аваздан башлана?

- [п] авазыннан.

- [п] нинди аваз.

- Саңгырау тартык аваз.

III. Яңа теманы аңлату:
- Балалар, без бүген сезнең белән [б] һәм [п] авазларын дөрес итеп әйтергә һәм матур итеп, бутамыйча язарга өйрәнәчәкбез.
1. Көзгеләр ярдәмендә [б] һәм [п] авазлары артикуляциясен искә төшерү:
[б] һәм [п] авазларын әйткәндә, иреннәр бер-берсенә таба хәрәкәт итәләр. Бу авазлар — ирен-ирен тартыклары. Йомык, чөнки сөйләм органнарының берсе тулысынча йомыла һәм үпкәдән килү​че һава агымы тәэсирендә кисәк кенә ачыла, [б] яңгырау тартыгын әйткәндә, тавыш ярылары тирбәлеп тавыш чыга​ралар, [п] саңгырау тартыгын әйткәндә, тавыш ярылары тирбәнешләре тавыш ясауда катнашмый.
2. Иҗекләрне уку:
ба – па

бо – по

бу – пу

бы – пы

бә – пә

бе – пе

бө – пө

бү – пү

би – пи

аба – апа

обо – опо

убу –упу

ыбы – ыпы

бап – пап

боб – поп

буб – поп

быб – пып

әбә – әпә

эбе – эпе

өбе – өпе

үбү – үпү

иби – ипи
бәп – пәп

беп – пеп

бөп-пөп

бүп – пүп

бип – пип
3. “Кайтаваз” уены:

Логопед [п] авазы белән иҗекләр әйтеп туп ыргыта, балалар [б] авазы белән кабатлыйлар һәм тупны кире бирәләр. 

ба – па

по – бо

пу – бу

пы – бы

пә – бә

пе – бе

пө – бө

пү – бү

пи – би
4. Предметлы рәсемнәр арасыннан [б] һәм [п] кергән сүзләрне аерырга, авазның сүздәге урынын билгеләргә.

песи

пәке
паровоз

помидор

пилмән

велосипед

парта

пычкы

капчык

пычак

ипи 

күпер

әби

бабай

кабак

бияләй

күбәләк

балык

сабын

гөмбә

бүре

чалбар

бәти

бәрәңге

IV. Физкультминутка: Такмак әйтеп биетү.
Бие, бие, бие әле, 

Биегәнең юк әле.

Синдәй оста биючене 
Биетеп калыйк әле.
Такмак тәмамлануга, биюче бала башка иптәшенә килеп баса, такмак әйтеп бию дәвам итә.

V. Теманы ныгыту:

1. Бирелгән сүзләрне нокталар урынына “б”яки “п” хәрефләрен куеп күчереп язырга.

.ал, .арта, ка.ак, ка.чык, .а.ка, .ара.ан.

2. «Бу аваз бармы?» уены. Хәреф кассаларыннан “б”һәм “п” хәрефләрен алырга, әгәр логопед әйткән сүзләрдә кайсы аваз ишетелә шул хәрефне күтәрергә. 

Ипи, кабак, кабартма, иптәш, карбыз, билет, бүрек, алъяпкыч, өчпочмак, апрель.
3. Бармак гимнастикасы.

Песи-песи песием

Бигерәкләр нәнием

Песи-песи песием

Прес..

4. Җөмләләрне укырга, күчереп язырга, б хәрефе астына зәңгәр, п хәрефе астына яшел карандаш белән сызарга.
Әнисә песигә сөт бирә.

Әби оек бәйли.

Малай велописедта йөри.

Әти бәрәңге казый.
VI.Йомгаклау:
· Балалар, сез бүген [б] һәм [п] авазларын дөрес итеп әйтергә һәм матур итеп, бутамыйча язарга өйрәндегез. Дәрестә матур итеп катнашканыгыз, дөрес җаваплар биргәнегез өчен дәресне башыннан ахырына кадәр карап утырган Бәтинең сезгә бүләге дә бар икән. Карыйк әле, нәрсә икән ул. (Уенчык бәти биш билгеләрен тарата). Әйтегез әле, биш сүзе нинди аваздан башлана?
· [б] авазыннан.
· [б] авазы нинди аваз ул?
· Яңгырау тартык аваз.
· Ә [п] авазы нинди аваз?
· Саңгырау тартык аваз.
Бу авазларны дәрестә генә түгел кайда гына сөйләшсәгез дә дөрес итеп, бутамыйча сөйләшегез. Уңышлар сезгә!
